
Maialen Lujanbiok rr6-erre(AH)
ala saioa eskainiko du uztaila-
ren 18an Aginagako Eliza Zaha-
rrean. Sarrerak 6 eurotan es-
kura daitezke usurbilkultura.
eus plataforman. NOAUA! ko 
bazkideek 4 eurotan, baina 
sarrera NOAUA!ren egoitzan 
eskuratu beharko dute.

Maialen Lujanbioren 
saioa Aginagako 
Eliza Zaharrean

Uztailaren 4tik aurrera, garbi-
gune mugikorra Txokoalden 
izango da. Era honetan, etxeko 
hondakinen berrerabilpena 
eta birziklatzea sustatu nahi 
da. Hondakinak bere horretan 
bota, poltsarik gabe. Uztailaren 
11n garbigune hau Santuene-
ra eramango dute.

Garbigune 
mugikorra,    
Txokoalden

Datorren urtean 75 urte bete-
ko dituzten herrikideak bil-
tzeko asmoa dute. Parte har-
tu nahiko luketen guztiekin 
hartuemanetan jarri nahi dute. 
Horregatik, bi telefono zen-
bakiotara deitzeko gonbita 
egin diete 1950ean jaiotakoei: 
645 736 726 / 678 398 852.

1950. urtean               
jaio zirenei                
deia

Janez eta dantza eginez agurtu zituzten jaiak Kalezarren

Sutegi udal liburutegia udako 
martxan da honez gero. Iraila-
ren 9ra arte, ordutegi honetan 
izango da zabalik: 
• Astelehenetik ostiralera goizez 
irekiko dute, 9:30-14:00 artean. 
• Uztaileko astelehenetan arra-
tsaldez ere bai, 17:00-19:00 
artean.

Udan, Sutegi udal 
liburutegia goizez 
egongo da zabalik

Plaza giro ederrean agurtu zituzten Kalezarko jaiak San Joan egunez; sardina eta sagardo dastaketa eta erromeria giro bizian. 
Jan-edanez bapo egin zuten eta erromeria giroan murgildu ziren, gogotik dantza eginez. Festetako irudi bilduma, noaua.eus 
webgunean sortu dugun "Kalezarko jaiak" izeneko kanalean duzue ikusgai. 

Ilara luzea, sardina dastaketarako. Erromeria giro ederra Kalezarko jaien agurrean.

Gidatzen ikasi nuenetik, 
autoan ibili izan naiz 
atzera eta aurrera. 

Hasieran, bakarrik gidatzera 
ohituta nengoenez, bidaideak 
hartzen nituenean, ez nintzen 
gai izatez euren elkarrizketari 
fundamentuz jarraipena 
emateko. Kontzentratuegi 
nindoan errepidera  eta 
ziurrenik, hortzak eta sorbaldak 
estututa izango nituen. 

Behin ohiko ibilbideak ika-
si eta bakoitzaren gorabeherak 
barneratzean hasi nintzen 
lasaitzen, musikarekin batera 
kantatzen eta elkarrizketen 
erritmoarekin bat egiten. 

Gerora, distantzia eta ibil-
bide berri edota konplexuagoak 
egiteko beharrarekin, autoa 
martxan jarri aurretik, mugi-
korreko Google Maps aplika-
ziora sartu eta  gidaritza osoa 
ematen nion ibilbidearekiko. 
Artaldeko ardi baten gisan 
joan ohi nintzen artzainaren 
aginduei men egiten. Nire 
kalterako, ez nuelarik ia erre-
ferentziarik gogoan hartzeko 
astirik ere hartzen. 

Halaxe elikatu nuen lagun-
tzaile horrekiko dependen-
tzia. Hainbeste, non, behin 
baino gehiagotan egindako 
ibilbidea nire kaxara egiteko 
gai sentitzen ez nintzela. Or-
dutik, erronka moduan har-
tu dut, aplikazio honen era-
bilera. Eta itsu-itsuan beragan 
sinesteari utzi nahi izan diot, 

intuizio eta senari bere lekua 
itzuliaz. 

Aurrekoan adibidez, Do-
nostiako bulego ondoko ka-
fetegian nengoela, auzotar 
bati gomendatu zidaten ta-
piztegi baten inguruan gal-
detu nion. Unean bertan, ez 
zuen kokatzeko gaitasunik 
izan. Denbora gutxira ordea, 
bulegora bertaratu eta beha-
rrezko jarraibideak eman 
zizkidan ahots gertuko eta 
atseginaz. Eta orduantxe be-
rretsi nuen, askoz ere nahia-
go ditudala hezur eta hara-
gizko Google Maps-ak. 

ALAZNE ARRUTI BENGOETXEA

IRITZIA

Hezur eta haragizkoak

"NAHIAGO                 
DITUT HEZUR               
ETA HARAGIZKO           
GOOGLE MAPS-AK"

"Artaldeko ardi baten gisan joan ohi nintzen artzainaren aginduei men egiten".

Urbilek erakusketa bat inau-
guratu zuen aurreko astean, 
Gehiturekin lankidetzan. Era-
kusketa uztailaren 3ra arte 
egon zen zabalik, eta LGTBIQ+ 
kolektiboko pertsonaia nabar-
menen lan sorta bat erakus-
teko baliatu zuten.

Erakusketaren helburua 
aniztasun afektibo-sexualaren 
erreferenteak azaleratzea eta 
gizarte-heziketan eta sentsi-
bilizazioan laguntzea zen. Era 
berean, Cinesa Urbilek LGT-
BIQ+ tematikako hainbat film 
proiektatu zituen.

LGTBIQ+ mugimenduarekin lotutako 
erakusketa Urbilen

Gehituk eta Urbilek antolatu zuten.

Desfibriladoreen 
sarea berritu eta 
handitu du Udalak
Orain arteko zazpi desfibrila-
doreak berritu eta beste bi 
gehiago jarri ditu Udalak he-
rriko txoko ezberdinetan.

Larrialdi egoeretan eskura-
garri izatea ezinhobeto dator-
kigun baliabidea. Azken ur-
teotan herriko txoko ezberdi-
netan Udalak jarriak zituen 
desfibriladoreak berritu ditu. 
Alegia, orain arte zeudenak 
kendu eta berriak jarri ditu. 
Zazpi ziren Usurbilgo herri 
eta auzoetan kokatuak zeuden 
desfibriladoreak; aurreran-
tzean, ordea, bederatzi izango 
dira. Beste bi desfibriladore 
gehiago erosi dituela berri 
eman du Udalak.

Bat Kalezarko Egurtzegin 
jarriko du. Leku zehatza era-
bakitzeke dutela ohartarazi 
dute. Bestea, Txokoalden ja-
rriko dute, "parketik gertu, 
bandotegiaren ondoan, argin-
darra bertara pasatzen dute-
nean".

Desfibriladoreen kokaguneak
Aipatu moduan, beraz, he-
mendik aurrera bederatzi 
desfibriladore berri izango 
ditu herri honek. Behar izanez 
gero, tokiotan eskuratu ahal-
ko dituzue:
1. Sutegi. Aterpean.
2. Kiroldegia. Harreran.
3. Harane. Arbitroen aldagelan.
4. Santueneko frontoia. Kan-
poan.
5. Zubietako frontoia. Kanpoan.
6. Aginagako eskola. Kanpoan.
7. Udaltzainen autoa. Mugi-
korra.
8. Txokoalde. Urdaiaga, 38. 
zenbakian.
9. Egurtzegi. Lekua, erabaki-
tzeko.

Lau orduko osoko bilkura izan 
zuten udal ordezkariek ekai-
naren 27an, azken urteotako 
luzeena. Hiri Antolamenduko 
Plan Orokorraren (HAPO) tra-
mitazioak eragin zuen luzapen 
hori. Izan ere, hasieraz onar-
turiko HAPO-a jendaurrean 
egondako epealdian aurkez-
turiko alegazio mordoa eran-
tzuten aritu ziren, banan-ba-
na bozkatzen, ohi baino bi 
ordu lehenago abiarazi zuten 
osoko bilkuran. Alegaziook 
herritar nahiz elkarte ezber-
dinek aurkezturikoak dira; 
mugikortasunari, lur sailetako 
eraikigarritasunari, inguru-
menari edota jarduera eko-
nomikoei lotutakoak. HAPO-az 
gain, gai gehiago ere hartu 

zituzten ahotan; palestinar 
herriaren aurkako genozidioa 
esaterako. 

Palestina, haur eskola
Bi mozio aurkeztu zituzten; 
bat, Euskal Herriko mugimen-
du sozialetako ordezkariek 
osaturiko Palestinarekiko 
Erantzukizun Plataformarena, 
gehiengo osoz onartu zena 
EHBilduren aldeko botoekin 
eta EAJ zein PSE-ren aurkako 
botoekin. Bestea, aipatu opo-
sizioko bi udal taldeok aur-
kezturikoa "Ekialde Hurbileko 
muturreko indarkeria egoe-
rari" buruzkoa, haien babesa 
izan zuena. EHBilduko udal 
ordezkariak abstenitu egin 
ziren. Aurretik, haur eskolaren 

esleipenaz eta bertako erabil-
tzaileei lotutako ordenantza-
ri buruz ere jardun zuten, 
bestelako gai ekonomikoen 
artean. Bertako erabiltzaileen 
eskubide eta betebeharren 
ordenantza, hasieraz onartu 
ostean jendaurrean egondako 
epean aurkezturiko alegazioei 
erantzun eta behin betiko 
onartu zuten EHBilduren al-
deko botoekin. EAJ eta PSE 
abstenitu ziren. Bozketaren 
emaitza bera errepikatu zen 

baita haur eskolari lotutako 
beste gaian ere. Zerbitzu honen 
esleipena onartu zuten. Xehe-
tasun gehiago, datorren uz-
tailaren 12ko astekarian.

Ekainaren 27an udal ordezkariek egin zuten osoko bilkura.

Azken aldiko osoko 
bilkura luzeena, 
bozketa kopuru 
handienarekin
Lau orduko osoko bilkura izan zuten udal ordezkariek 
ekainaren 27an, azken urteotako luzeena. Hiri Antolamenduko 
Plan Orokorraren tramitazioak eragin zuen luzapen hori.

HAPO-ARI 
AURKEZTURIKO 
ALEGAZIOAK 
BANAN-BANA 
BOZKATU ZITUZTEN

Ekainaren 28ko LGTBIQ+ 
pertsonen eskubideen na-
zioarteko egunaren bezperan 
udalbatzak egindako osoko 
bilkuran, egun horri begira-
ko mozioa onartu zuen aho 
batez. "Harro gaudela alda-
rrikatu nahi dugu", dio ai-
patu testuak. Oraindik "gure 

bizitzak arriskuan daude" 
ohartarazi zuten. Izan ere, 
"eraso LGTBIQ+ fobikoen sa-
laketen datuak esponentzial-
ki egin dute gora azken urtee-
tan, LGTBIQ+ pertsonen in-
bisibilizazio eta bazterketak 
presente jarraitzen du gure 
bizitzako arlo guztietan, dis-

kurtso patologizatzaileak uga-
ritzen ari dira... ". Horregatik, 
"antolatzea eta borrokatzea 
ezinbestekoa dugu". Ondorioz, 
"udaletan konpromisoa har-
tzen dugu, gure herriko LGT-
BIQ+ pertsonen bizitzen gai-
neko diagnostikoak egin, eta 
honetan oinarritutako ekintza 
plan integralak abiatzeko. 
Prozesu hauek, herriko LGT-
BIQ+ mugimenduko kideekin 

batera egiteko konpromisoa 
hartzen dugu eta egon ezean, 
erreferente eta norbanako 
ezberdinak aktibatzeko mo-
duak sustatuko ditugu". Ekai-
naren 28ko mobilizazioetan 
parte hartzeko deia plazaratu 
zuen mozioak, "LGTBIQ+ per-
tsonen bizitzak bizigarriak 
izateko" lanean diharduten 
kide eta kolektiboak zorion-
tzearekin batera.

"Harro gaudela aldarrikatu nahi dugu"

"Tokiko historia jasotzea 
beharrezkoa da historia osoa 
berreskuratzeko". Hala na-
barmendu zuen herri honen 
oroimen historikoa berres-
kuratzeko lanetan ari den 
Usurbil 1936 elkarteak jaien 
aurretik, ekainaren 20an eta 
21ean Artzabalen eginiko 
UEU-ren udako 52. ikastaroen 
baitako Jakin Jardunaldian. 
UEU-k, Jakinek eta Usurbil-
go Udalak herri honetan an-
tolaturiko ekimenaren zor-
tzigarren edizioko gaia "ga-
tazkaren memoria, memo-
riaren gatazka" izan da aur-
tengoan. Aurreko edizioetan, 
beti saiatu dira antolatzaileak 
gaiak herri honetan lur har-
tzen; bestela esanda, jorra-

tzekoa zuten hizpide nagu-
siari lotuta herri hau egiten 
ari den lanketa aurkeztu eta 
plazaratzen. Hala egin zuten, 
besteak beste, zaintzaren 
gaiarekin esaterako. Oraingo 
honetan, memoriaren gaia 
askotariko ertzetatik aztertu 
eta horretaz hausnartu, go-

goetatzeko tartea hartu zuten 
duela bi aste Artzabalen. 

"Oso berandu gabiltza"
Aipatu moduan, parte har-
tzaileen artean izan ziren 
Usurbil 1936 elkarteko kide 
Arantxa Manterola eta Xuban 
Zubiria. Azken urteotan he-
rri honetan bideratu duten 

lanketa aurkeztu zieten jar-
dunaldiko parte hartzaileei. 
"Oso berandu gabiltza", zioen 
Manterolak. Izan ere, 1936ko 
gerraren nahiz gerra ostearen 
ankerkeria latza "sufritu zu-
tenak aitortza politiko eta 
sozialik gabe joan dira" jada. 
Haiek guztiek "ez dute erre-
paraziorik, ez gutxieneko 
aitortzarik jaso", gaineratu 
zuen. Pairatutakoa isilduta 
joan ziren bat baino gehiago. 
Beste hainbatek bizitakoa 
transmititu zieten bai, baina 
zailtasun askorekin. Artza-
balen azaldu zuten moduan, 
badira seme-alabei baino 
"bilobei kontatu izan diete-
nak" gertaturikoa, hain zuzen, 
gai honen inguruko isiltasu-
na hein batean hausten la-
gundu duen belaunaldiari.

"Argazki ahalik eta fidelena" 
Hortik, erabateko garrantzia 
eman zioten egun ditugun 
baliabideak erabilita, ezku-
tuan egondako egia azalera-
tu ahal izateko jazotakoaren 
informazioa, lekukotzak ja-
sotzeari, nahiz jakin, Artza-
balen zioten moduan, "ez 
dugun historia osoa inoiz 
izango". Halere, gertaturi-
koaren "argazki ahalik eta 
fidelena" osatzeko lanean ari 
dira. "Saiatzen gara doku-
mentatzen esaten duguna 
eta ahal bada lekukotzekin". 
Halere, "ez da lan amaitua", 
Usurbil 1936 elkarteko kideek 
Jakin Jardunaldian zioten 
moduan. 

Osatze lan horretan herri-
tarrak inplikatu nahi dituzte. 
Izan ere, argi zuten hasiera-
tik "berebiziko garrantzia 
zuela herri proiektua izateak" 
eta ondorioz, herria, herri-
tarrak egitasmo honetan 
barneratzea, hiru helburu-
rekin. Batetik, "transmisio 
zuzena egiteko" herrian ber-
tan, norbera bizi den herri 
horretako "historia ezkutatua 
azaleratzeko". Bigarrenik, 
aitortza egiteko herrikide 
fusilatuei, errepresioa jasan 
zutenei. Azkenik, auzolana 
sustatzeko ere, herritarrak 

Aurreko urteetako ohiturari jarraiki, sagardoarekin topa eginez amaitu zuten Jakin Jardunaldia.

Memorian arakatzen 
aritu dira Jakin 
Jardunaldian
"Gatazkaren memoria, memoriaren gatazka" izeneko Jakin Jardunaldia egin zuten ekainaren 
20an eta 21ean Usurbilen. Besteak beste, herri honen oroimen historikoa berreskuratzen ari den 
Usurbil 1936 elkarteak hartu zuen hitza hitzordu horretan. Segidan, estreinakoz, udazkenetik 
aurrera denon eskura izango den "oroimenaren bidea" osatu zuten herri erdigunean barrena.

USURBIL 1936: 
"SAIATZEN GARA 
DOKUMENTATZEN 
ESATEN DUGUNA 
ETA, AHAL BADA, 
LEKUKOTZEKIN"

USURBIL 1936: 
"TOKIKO HISTORIA 
JASOTZEA 
BEHARREZKOA DA 
HISTORIA OSOA 
BERRESKURATZEKO"

oroimen historikoa be-
rreskuratzeko ahalegin horren 
"parte senti daitezen". Zu-
biriak azaldu zuen moduan, 
horren isla izan da bai taldea, 
baita aipatu elkartetik urte 
hauetan guztietan bideratu 
dituzten egitasmoak ere.  

Bilguneari dagokionean, 
"lan lerro bakoitzean" herri-
tarrei eskuhartzeko eskaintza 
egin diete; hala, talde eragi-
le finkoarekin batera, hainbat 
herrikide aritu dira bolondres 
lanetan Usurbil 1936 elkarteak 
antolaturiko omenaldi, ibi-
laldi gidatu edota lubakiak 
berreskuratzeko auzolanean 
laguntzen, baita informazioa 
nahiz lekukotzak biltzen ere. 
Lankidetza hau bultzatu iza-
nak "ezagutzen ez ginen he-
rritar asko batzea" eragin du, 
"memoriaren berreskuratzea 
aitzakia paregabea izan da 
eragileak ezagutu eta erron-
ka honen bueltan batzeko". 
Ondorioz, Zubiriak nabar-
mendu zuenez, "herrigintza-
ren bidez herritar eta espazio 
ezberdinetara heltzea lortzen 
ari gara". Horretarako ari dira 
baliatzen eta lerrootan azal-
dutakoaren guztiaren ispilu 
izan dira urteotan bideratu 
dituzten omenaldiak, Anda-
tzako lubakiak berreskuratze-
ko eginiko lana edota apirilean 
hara eginiko bisita gidatu eta 
antzeztua. Martxan dute bai-
ta osatzen jarraitzen duten 
oroimen historikoaren herri 
argazkia usurbil1936.eus web-
gunean. Hor dituzte zintzili-
katuak 1936ko gerrak Usurbi-
len eragindako "oinazea az-
tertu eta sakontzea" ahalbi-
detzen duten pasadizo, ger-
taera eta lekukotzak, ahal den 
heinean, aitortza eta errepa-
razio lan hori sustatze aldera. 
Elkartetik dioten moduan, 
bere erakusleihoa dena, osa-
tze lanean jarraitzea ahalbi-
detzen dien tresna. Eduki asko 
jasoa dute jad. Egitasmoa 
abiarazi zutenetik urteotan 
bideratzen joan diren lanke-
taren ispilu argia da. Izan ere, 
Bordatxo eta Andatza men-
dietan aurkitutako hainbat 

arrastoen harira, "asko zegoe-
la lantzeko" argi zuten. Hortik, 
"oinarrizko proposamen bat" 
egituratu zuen ekimenari hel-
du zion lehenbiziko taldeak. 
Proposamena Udalari helara-
zi eta lekukotzak bildu, artxi-
bategiak arakatzen hasi ziren, 
elkartea eratzearekin batera. 
Aipaturiko lankidetza horretan, 
Usurbilgo Udala aipatu zuten. 
Berak agertutako "interesa eta 
laguntza ezinbestekoa izan da 
urteotan jarraitzeko". 

Oroimenaren bidea
Aurtengo UEU-ren udako 
ikastaroen baitako Jakin Jar-
dunaldiak Artzabalgo ohiko 

hormen eremua gainditu du, 
herrira zabaldu da. Batetik, 
"Negu hurbilak" filma proiek-
tatu zuten Sutegin, aurrez 
zuzendariek eskainitako hi-
tzaldiaren ondotik. Bezperan, 
bestalde, Usurbil 1936 elkar-
teak Artzabalen eskainitako 
hitzaldiaren ondotik, herri 
honetan 1936ko gerra garaiko 
testuinguruak udalerri hone-
tan utzitako aztarnen, gertae-
ren, oroitzapenen baitan ibi-
laldia egin zuten; "oroimena-
ren bidea" osatu zuten estrei-
nakoz. Izan ere, Jakin Jardu-
naldiko parte hartzaileek 
udazkenetik aurrera 650 
Usurbil Bizi herri egitasmoa-

ren baitan eskainiko den bi-
sita gidatu berriaren hainbat 
zertzelada ezagutzeko aukera 
izan zuten. Gogoan izan, herri 
barrukoaz gain, Andatzan ere 
panel eta QR kodeen bidez 
oroimenaren ibilbidea osa 
dezakezuela eta aipatu elkar-
teak arkeologo eta bolondre-
sekin berreskuratutako luba-
kiak bisitatu. Jardunaldian 
zehar, Usurbil 1936 elkarteak 
egoki gogorarazi zuen moduan, 
"memoriak bizirik daudenekin 
du zerikusia ez hildakoekin" 
eta etorkizunarekin, iraganaz 
aritu arren.

Jardunaldien berri
Jakin Jardunaldiari lotutako 
zenbait ohar. Batetik, Jakin 
Jardunaldia streaming bidez 
zuzenean eskaini zuen Berria 
Telebistak. Youtuben duten 
"Berria TB" kanalean osorik 
ikus dezakezue hitzordu honek 
emandakoa. Bestalde, Jakinek 
berak iragarri moduan, Artza-
balgo gogoeta gune horretan 
jorraturikoa zenbaki mono-
grafiko batean bildu eta pla-
zaratuko du udazkenean, 
itxuraz berrituta gainera. Egi-
tasmo honek segida izango 
du, bestalde, gutxienez beste 
lau urtez. Izan ere, Usurbilgo 
Udalak, UEU-k eta Jakinek 
2028ra arte jardunaldiok an-
tolatzeko lankidetza hitzar-
mena sinatua dute. 

"Usurbilgo memoria 
errepresiboa"
Oroimen historikoaz ari gare-
la, herri honen beste garai bat 
aztertua du Usurbilek, "Herriak 
badaki. Usurbilgo memoria 
errepresiboa 1973-2022" ar-
gitalpenean. Usurbilgo Etxe-
rat-ek eta Errepresioaren 
Aurkako Taldeak NOAUA! 
Kultur Elkartearekin lankide-
tzan argitaraturiko liburuaren 
hainbat ale eskuragarri dituzue 
Sutegi udal liburutegian baita 
NOAUA! K.E.-ren egoitzan ere. 
Honela dio liburuko sarrerak: 
"Finean oroitzea baita antze-
ko izugarrikeriak berriro ez 
gertatzeko bide eraginkorre-
netariko bat".

"Oroimenaren bidea" osatu zuten estreinakoz, Jakin Jardunaldikoek.

"HERRIGINTZAREN 
BIDEZ, HERRITAR 
ETA ESPAZIO 
EZBERDINETARA 
HELTZEA LORTZEN 
ARI GARA"

"2028RA ARTE 
JARDUNALDIOK 
ANTOLATZEKO 
LANKIDETZA 
HITZARMENA 
SINATUA DUTE"

ELKARRIZKETA

Zein da eskuartean duzuen proiek-
tua? 
Helduak Adi! taldeak “Bizitza 
Betea” izeneko proiektua aur-
keztu zuen bere garaian, 65 
urtetik gorako pertsonen diag-
nosia eginez. Bertan agertu 
zuen bere planteamendua zein 
zen. Jaurlaritzak berea egin 
zuen. Orain beste proiektu bat 
dugu esku artean kide baten 
gidaritzapean. Emakumeek, 
Emakunde izeneko bere ins-
titutua dute, gazteek Gazteau-
kera daukate eta guk helduen-
tzako erakunde propioa sortu 
nahi dugu talde guztiekin 
batera. Kolektibo honetako 
taldeekin bildu eta proiektua 
aurkezten aritu gara. 

 
Institutu horren ezaugarri nagusiak 
zeintzuk lirateke?

Guk egin nahi duguna da Plan 
Estrategiko berria eta, Eusko 
Jaurlaritzarekin adostua izatea. 
Bigarrenik, proiektu honen 
garapenean Jaurlaritzarekin 
lanean aritzea eta ebaluazioa 
ere partekatzea. Epe motzera, 
beraz, jubilatu elkarteen bizi-
tza indartu, finantziazioa eta 
bitartekoak lortu eraginkorki 
funtzionatzeko eta proiektu 
hau gizarteratu.
 
Zer jaso duzue jubilatu elkartee-
kin izandako hartuemanetatik? 
Sorpresaz hartu dute, atomi-
zatuak gaudelako. Gure jarre-
ra beraiekiko entzutea izan da. 
Behar asko daude, behar horiei 
neurri batean Jaurlaritzak eran-
tzuten die. Baina guk nahi 
duguna da, behar hauek era-
kundeek hasieratik gurekin 

partekatzea. Bidea, prozesua, 
elkarrekin egitea.

Zer ekarpen egitea nahiko zenu-
kete institutu berri horrek?
Proiektu hauek ez dira gauza-
tzen berehala. Gainera, go-
bernu berria osatu da. Pazien-
tzia beharko dugu baina bien 
bitartean baliatuko dugu indar 
guztia, beste jubilatu eta pen-
tsiodun elkarteekin lanean 
aritzeko. Gero, lortzen bada 
helduen institutua martxan 
jartzea, horrek bere prozesua 
izango du. Elkargune bat izan-

go litzateke, parekidea, era-
kundeak eta elkarteak egon 
ahal izateko dagokion ordez-
karitzarekin. Orain, proiektu 
hau sozializatu nahian gaude. 
Hedabideetan astiro-astiro 
agertzen joan nahi genuke, 
gutxienez herrietako jubilatuek 
jakin dezaten horren inguruan 
zer dagoen. Norbaitek ekar-
penak egin nahi baditu jaso-
tzeko prest izango gara, Mi-
ramarren urtero antolatzen 
ditugun formazio jardunal-
dietan, helduakadi.eus web 
orria ere badugu edo info@
helduakadi.eus helbidea. 

 
Argi denez, beharra bada.
2030erako 65 urtetik gorakoak 
biztanleen %30a izango gara, 
hurrengo hamarkadetan %40a 
eta haietatik %30ak 80-100 
urte artean izango ditu. Hel-
duen adin maila handiagoa 
eta bizi itxaropena luzeagoa 
izango da. Halako erakunde 
batentzat baliabideak jartzea 
oso garrantzitsua izango da. 
Gure presentzia gizartean 
agertu behar dugu. Adibidez, 
hor dago Islandiako gobernuak 
2008ko mundu mailako krisi 
ekonomikoan egindakoa. Es-
parru desberdinetako adine-
ko adituak batu zituen eta 
ondorioz, Islandia izan zen 
lehena atera zena krisialdi 
hartatik. Uste dut gizarteari 
emateko bagaudela eta indar 
horiek baliatu behar ditugula. 
Garrantzia handia ematen diot 
baita belaunaldien arteko el-
karrizketari, elkar ezagutzeko, 
elkarren beharrak, ikuspegiak 
zeintzuk diren jakiteko. 

 
Nola iritsi zara egitasmo hone-
tara?
Udarregi ikastolatik atera nin-
tzenean Ikastolen Elkarteak 
kontratu ninduen kalitateari 
eta elkarbizitzari buruzko bi 
egitasmo aurrera eramateko. 
Adinduak geroz eta gehiago 
zirela ikusita, gerora Lasarte-
ko Danok-Kide elkartekoekin 
diagnosi bat lantzen hasi nin-
tzen. Helduak Adi! sarean, 
lagun baten bidez hasi nintzen 
parte hartzen.

Helduak Adi! taldearekin batera, adineko pertsonen garapen integralerako sarea eraiki nahi du.

"Helduentzako erakunde 
propioa sortu nahi dugu"
JUANJO GOMEZ HELDUAK ADI! TALDEKO KIDEA

Adineko Pertsonen Euskal Institutua sortzeko lanean ari da Helduak Adi!, EAE-ko adineko 
pertsonen garapen integralerako sarea eraikitzen ari den bilgunea. Elkarteekin izandako 
hartuemanetatik, egitasmoa gizarteratzeari ekin diote. 

"ADINEKO TALDEEI 
GURE PROIEKTUA 
AURKEZTEN ARI 
GARA ASTEOTAN"



Ekainaren 28an atera ziren oilasko biltzaileak. Lehenak izan ziren jai giroan murgiltzen.

Bordatxo ondoko biribilgunea festa giroz, dantza betean inguratu zuten oilasko biltzaileek, trikitilari eta panderojoleak erdigunean zirela.

Euria tarteko, kiroldegian kokatu zituzten puzgarriak jaietako lehen egunean. Kolore Festan marrazki bikainak eginda hasi zituzten festak txikiek.

Bizi asko dator belaunaldi berria

Ohitura zaharrak biziberritzen 
segitzen dute, transmisio ka-
tea ez da eten, bistan denez. 
Usurbilgo jaiak ofizialki has-
teko ordu batzuen faltan, fes-
ta giroa auzoz auzo, etxez etxe 

hedatzen aritu ziren egunsen-
tian abiaturiko oilasko biltzai-
leak. Festetarako gogotsu asko 
direla erakutsi zuten, eguer-
dian, Usurbilgo erdigunera 
itzuli ziren garaian.

Trikiti doinuen erritmora
Goizean goizetik abiatu beza-
la, trikiti doinuen erritmora 
itzuli ziren oilasko biltzaileak 
Mikel Laboa plazara. Han, jada 
tradizionala duten talde ar-

gazkia atera baino lehen, Bor-
datxo ondoko biribilgunea 
festa giroz, dantza betean 
inguratu zuten, trikitilari eta 
panderojoleak erdigunean 
zirela.

Haur eta gaztetxoak udaletxe atarian elkartu ziren goizeko 10:00etan. Harrera gunea, jolaserako eremuetako bat izan zen gero.

Gaztetxo talde bat, lokotsak biltzen. Askotariko jolas kooperatiboetan parte hartu zuten gaztetxoenek.

Hainbat txokoetara hedatu zituzten haur jolasak; tartean, Artzabalera. Haurren Egunaz arduratu ziren gurasoak txokolatada prestatzen.

Dantzan ekin zioten Haurren Egunari

Goizean goiz abiatu zen Hau-
rren Eguna. Joxe Martin Sa-
gardia plazan elkartu ziren 
goizeko 10:00etan eta, ohi 
bezala, dantzan eta kantuan 
hasi zuten eguna. Dantza an-
tolatzeko lanak izan zituzten, 

ume pila batu zelako udale-
txeko plazan. "Martxa hone-
tan, plaza handiago bat es-
katu beharko diogu udale-
txeari", esan zuen Haurren 
Egneko antolatzaileetako 
batek.

Festarako jolas eta hitzordu 
ugari izan zituzten egun osoan. 
Erronkan eta ginkanan aritu 
ziren LH1etik DBH2 bitarteko 
gaztetxoak. Txikiagoek, puz-
garriak izan zituzten aukeran, 
frontoian.

Txokolate jana eta txutxu tren 
zerbitzua
Arratsaldean segi zuen jai gi-
roak, txokolate janarekin edo-
ta goizean bezala arratsaldean 
ere eskaini zen txutxu tren 
zerbitzuarekin.

Jai zaintzaileekin bat eginez, joaldunak Egurtzegin prestatu eta hasi zuten bira. Sokamuturrak ikusmina eragin zuen Udarregiko patioan.

Txutxu tren zerbitzua Kalezartik barrena. Ez zen leku gehiagorik, Askatasuna plazan egindako zikiro-janean.

Herri sorkuntza ikusgai jaiotan Sutegin, Zirriborro tailerrekoen eskutik. Talde honek herri kirol saio ikusgarria eskaini zuen frontoian eta dema plazan.

Atxega jauregia jubilatuen topagunea, bazkaritan. Elegante jantzi ziren gazteak ekainaren 30eko poteorako.

Fanfarrikant Brass Band, estreinakoz jaietako emanaldian. Ameba, "Munduari" bigarren diskoko aurkezpen kontzertuan.

Itzal kontzertu betean. Tartean, herrikide bat; Manex Torrealdai. Trikuk urteroko topaketa ospatu zuen Santixabel egunez.

Otsailean, Aginagako Eliza 
Zaharrean aritu ziren NOAUA!-
ren Kulturaldiaren baitan eta 
eremua bete zuten. Jaietan 
irudi bera errepikatu zen, bai-
na bistan denez, tamaina na-
barmen handiagoan. Astelehen 

arratsaldean Usurbilgo fron-
toian jasotako irudiak dituzue 
goian. Ikustekoa izan zen zer 
nolako giroa sustatu zuten 
Tapiak, Leturiak eta gainera-
ko taldekideek. Ez zen entzu-
teko emanaldi soila izan. Dan-

tza betean jarri zuten frontoia 
haien ibilbideko abesti eza-
gunenekin. Aipatzeko beste 
kontu bat, belaunaldiarteko-
tasuna izan zen. Saioak aspal-
diko zaletuak eta gazteenak 
batu zituen; denek harrera 

bera egin zioten hitzorduari, 
dantza giro bizian.

Aurten, afalordua baino 
lehen erromeria saioak pro-
gramatu ditu Jai Batzordeak. 
Argi denez, apustu honekin 
bete-betean asmatu dute.

Erromeria saioak arrakastatsuak izan dira

Tapia eta Leturia taldeak leporaino bete zuen frontoia.Tapia eta Leturiak dantza batean jarri zuen frontoia.

Anuk eta Elene aterpetik kantuan, Gazteen Eguneko bazkalostean. Udaletxe ataria, bertso saio jendetsuko oholtza.

Tik Tara taldearekin txoznagunea lepo. Jaixkipek aterpean hasi zuen, gero kalejiran osatu ahal izan zuen bidea.

Elektrotxarangak jendetza mugitu zuen aste hasieran kalez kale. Laskotxarangak girotu zuen ekainaren 29ko gaupasaren atariko tartea.

Orbeldiko belaunaldi gazteena dantza giro bizian frontoian. Orbeldikoen emanaldiari adi-adi jarraitzen senide eta lagunak.

Bigarren urtez jarraian, so-
ka-dantza Usurbilgo frontoian 
egin behar izan zen. Udale-
txeko plazako ekitaldia izan 
ohi da baina goizean goizetik 
euria egin zuenez, zorua irris-
takor zegoen eta udal ordez-
karien dantzaldia frontoira 
aldatu behar izan zuten. Aur-
tengo edizioan, HarEman 
taldeko kideen ahalegina 
nabarmendu nahi izan zuten. 

Frontoiko harmailak be-
rehala bete ziren eta herritar 
askok zutik eta alboetatik 
begira jarraitu behar izan zu-
ten soka-dantza. 

Udal hautetsientzat, so-
ka-dantzakoa ez da trantze 
erraza izaten. Dantzan baino, 
hobeto moldatzen direlako 
eztabaida publikoan. Hala 
ere, nahikoa txukun aritu zi-
ren. Baina batez ere, HarE-
maneko kideak. Ez dira alpe-
rrikakoak izan ekainean zehar 
eginiko entsegu guztiak.

HarEman egitasmoari gorazarre
Herritarren artean zubiak 
eraikitzeko eta kontaktuen 
sarea zabaltzeko helburuekin 
jarri zen martxan HarEman 
egitasmoa. Alegia, Usurbilen 

bizi direnak hona bizitzera 
etortzen direnekin hartue-
manetan jartzen ditu. Udal 
ordezkariek keinu bat egin 
nahi izan diete HarEmaneko 
sustatzaileei eta horregatik 
izan dira aurtengo soka-dan-
tzako gonbidatu bereziak.

Amaierako fandangoa eta 
arin-arina dantzatzeko ordua 
iritsi zenean, udal hautetsien 
nahiz HarEman egitasmoko 
kideen senideak batu ziren. 

Eguneko anekdota
Oxkar Santamaria zinegotzi 
aginagatarrak frontoian ber-

taratu zirenen algarak eragin 
zituen. Dantzan ari zela, han-
ka altxatzerakoan alpargata 
batek ihes egin eta harmaila-
rako bidea hartu zuen. Korri-
ka batean berreskuratu zuen. 
Amaieran azaldu zigunez, 
bezperan erosi zituen eta uste 
baino handiagoak hartu zi-
tuela aitortu zigun.

Frontoiko harmailak berehala bete ziren. Aurtengoan HarEman taldeko kideen ahalegina nabarmendu nahi izan dute.

Argazkioinaxxxx. ARGAZKIJABEAXXX

Txupinazoa

Iazko saioarekin alderatuz, hainbat zinegotzik kale egin zuten. Argazkian dituzue aurtengo partehartzaileak. Txistulari eta danborrarien erritmora aritu ziren dantzan. 

Soka-dantzan ere, harremanak estutuz

"UDAL 
HAUTETSIENTZAT 
EZ DA TRANTZE 
ERRAZA IZATEN"

Ilara luzea osatu bazen ere, arin samar joan zen dena.

Soka-dantza amaitu eta berehala hasi zen lore eta salda banaketa.

Ohi bezala, Hurbilagoko kideek prestatu zuten hamaiketakoa.

Herriko txistulariek Egurtzegin egin zuten eguneko lehen geldialdia.

Puro Relajo taldeak Artzabalgo plaza goraino bete zuen. Puro Relajorekin dantzarako tarte ugari egon ziren. 

Ia egunero atera dira kalera buruhandiak eta erraldoiak. Azken traka aurreko jaietako azken hitzordua izan zen paella txapelketa.

Janzkeran, musikan, dantzetan, maskotaren izaera eta zaintza islatu zituzten. Denetariko dantza estiloak tartekatu zituzten gazteek.

Ikusmin handia eragin zuen gazteen emanaldiak. Jaiei amaiera eman zien azken trakako irudietako bat.

Ostiral arratsaldeko 20:00ak 
gehienontzat, aldiz, goizalde-
ko lehen ordua Mikel Laboa 
plaza erdian etzanda zegoen 
herriko bikote gaztearentzat. 
Iratzargailuak jo du, jaiki, pres-
tatu eta badoaz txoznaguneko 
oholtzan egokitutako gimna-
sio inprobisatura. Bertan, 
musika erritmo bizira eta ari-
keta ezberdinen bidez, gor-
putza lantzen eta hainbat 
iruzkin egiten ageri dira gazte 
gehiago. Bi "lider" datoz gero 
oholtza gainera, egunerokoan 
entzuten diren hainbat me-
zuren bozgorailu lanak egite-
ra; zertarako ikasi zugan in-

berti badezakezu, ahalegintzea 
dela arrakastarako bidea, 
prekarietatearen aldeko alda-
rria egin dute, aisialdi eredu 
ez osasuntsuarena, eskubideen 
borrokaren deslegitimazioa... 
eta esaldi famatuari ere tartea 
egin diote; "ez engainatzen 
utzi".

"Hauek al dira gure 
ereduak?"
Hori guztia, Usurbilgo gazte 
mugimenduko ordezkariek 
oholtzatik alboratu zituzten 
arte. "Zer da hau?", galdetu 
zuten parodia kritiko honen 
ondotik. "Hauek al dira gure 

ereduak? Entzuten ari gara zer 
ari garen txalotzen? Gorputz 
idealak, meritokrazia, aberas-
keria, erridikulua!". Horren 
aurrean, "gaur behintzat, 
Usurbilen goazen erakustera 
badugula beste bizitzeko modu 
ezberdina, altxa gaitezen!" 
deitu zuten. Egunerokoan 
entzundakoaren bidez, "esa-
ten digute askatasuna dela, 
da klasismoa eta matxismoa. 
Guk badugu beste bizitzeko 
eta herria egiteko modu bat, 
eta aurtengo festak, beste 
behin, horren adibide izango 
dira. Gora Xauxar!".

Aldarriz eta edukiz betetako 
gazte txupinazoarekin ekin 

zieten ostiraletan festei txos-
nagunean. Gazteen bizi eredua 
auzitan jarri nahi izan zuten. 
"Eskuindar neoliberalek saldu 
nahi diguten bizimodu faltsua" 
salatu dute. Izan ere, "beraiek 
patrikak dituz betetzeko ai-
tzakipean, gainontzekoen 
bizitzaz aprobetxatzen dihar-
duen belaunaldia gara". Horren 
aurrean, aldarrikatu zutenez, 
ordea, "gure hautua beti izan 
da eta betirako izango da errea-
litate krudel eta gordin honi 
hortzak estutu eta gure bizi-
tzeko modua eraikitzea". Ildo 
horretan, gogora ekarri dute 
iazko Elorrioko Gazte Topa-
gunea. Ordutik, "ezin dugu 
burutik kendu bizitzeko modu 
bat lema, ez baitago modu 
hobeagorik, gu zer garen, nor 
garen eta nora goazen irudi-
katzeko. Gure bizitzeko modua 
hau baita; elkar errespetatu 
inor zapaldu gabe, elkar mai-
tatuz bizi, maskulinitate ere-
du berriak eraikitzen saiatu, 
gizarte berdintasunerantzat 
feminismotik bidea eraiki eta 
edozein esparruetan egoera 
prekarioei hortzak erakutsiz, 
izan eremu sozialean, ekono-
mikoan edo abarrean". 

"Iritsi da egun handia"
Testuinguru honetan murgil-
du ziren festetan, hori, aipa-
turiko guztia kontuan izanda 
jai giroan zirela ahaztu gabe. 
"Iritsi da egun handia. Goazen 
elkarren artean beste festa 
zoragarri batzuez gozatzera, 
inongo eta inoren zapalkun-
tzarik gabe, ez dugulako ez 
eraso sexista, ez arrazistarik 
onartuko. Gora borroka femi-
nista, gora herria eta gora 
Santixabelak!", goraipatuz 
txupinazoa piztu eta Jaixkipe 
txarangakoek giroturiko abes-
tien erritmora dantzalekuan 
bilakatu zuten txoznagunea.

Usurbilgo gazte mugimenduak jaien hasieran eginiko parodia.

Bestelako bizimodu 
baten aldarria, gazte 
txupinazoan
Bestelako bizi eredu bat aldarrikatu zuen gazte mugimenduak, 
jaiak hasteko txoznagunean egindako ekitaldian. 

"ESKUINDAR 
NEOLIBERALEK 
SALDU NAHI 
DIGUTEN BIZIMODU 
FALTSUA" SALATU 
ZUTEN

"Zaintza eta aniztasuna, er-
tzetako gaiak izatetik erdigu-
nera ekarri ditugu aurtengo 
jaietan", nabarmendu nahi 
izan zuen ekainaren 28ko fes-
ten hasiera ekitaldian Usur-
bilgo alkate Agurtzane Sola-
berrieta Mesak. Izan ere, ba-
tetik, ekitaldian omendu eta 
udaletxeko balkoian alboan 
zituen adineko emakume zain-
tzaileak goraipatu zituen eta 
haiek ordezkatzen zuten sek-
tore zabala; oinarrizkoena den 
zaintza lanetan dabiltzan guz-
tiak. "Aitortza, gure omenaldia 
eta maitasuna", helarazi nahi 
izan zien omenduei. "Konpai-
nia ederrean gaude gaur uda-
letxeko balkoian, festek ez 
dutelako adinik. Alboan ditu-
gu, Juani, Maritxu, Angelines, 

Ixiar, Maria eta Rosa. Eurek 
dute aurtengo txupinazoa bo-
tatzeko ardura eta ohorea. 
Herritarrek hala proposatuta, 
eta jai batzordeak hala eraba-
kita. Aitortu behar dugu izu-
garrizko ilusioa eragin digula 
erabaki horrek. Izan ere, he-
rriko amonei, herriko abuelei, 
herriko adineko emakumeei 
egin nahi diegulako gorazarre 

gaurkoan, gure bizitzen, gure 
etxeen sostengu izan diren eta 
gaur egun zaintza behar duten 
emakume hauei", alkateak 
nabarmendu zuenez.

Elkar laguntzeko deia
Merezitako eskertza eta ome-
naldi beroa jaso zuten adine-
ko emakume zaintzaileek 
festen hasieran. Omenduak 

hunkituta eta esker oneko 
agertu ziren udaletxeko bal-
koira, jaiak abiarazi zituen 
suziria piztera. Inoiz baino 
nabarmenago, jai zaintzaileen 
aldeko apustua egin nahi izan 
du Jai Batzordeak aurtengoan, 
besteak beste, zaintzari, ger-
tukoak, ezagunak zaizkigun 
herrikideen aurpegiak jarrita 
festen hasieratik bertatik. 

Hala, bizitza osoan zaintza 
lanetan isilpean jardun eta 
egun zaintza jaso beharrean 
diren emakume taldea agertu 
zen ostiraleko txupinazo eki-
taldira, udaletxeko balkoira, 
aurtengo protagonista nagu-
siak; Juani, Maritxu, Angelines, 
Ixiar, Maria eta Rosa.

Hunkituta eta irribartsu iku-
si genituen, herriaren berota-
sun eta eskertza jasota. "Fes-
ta hauek ondo-ondo pasa 
ditzagun, goza ditzagun. Bai-
na baita ere ibili gaitezen jaie-
tan, elkarri begiratuz, elkar 
kontuan hartuz, elkar lagun-
duz", galdegin zuten. Ildo 
beretik mintzatu zen baita 
Ixiar.  "Jai zaintzaileak izan 
daitezen, jai zainduak egin 
ditzagun".

Haien eskutik piztu eta jaur-
ti zen aurtengoan herriko fes-
tei hasiera eman dien suziria. 
Hori ostiral arratsaldeko 
19:00etan izan zen udaletxe 
atarian. Aurretik egin zieten 
harrera udaletxe barruan, or-
dea, omenduak izan diren 
emakumeoi. Udalbatza osatzen 
duten udal ordezkariak ziren 
bertan. Usurbilgo alkateak 
omenduei "gora zuek eta gora 
emakumeak" adieraziz, es-
kuartean zituzten kopak altxa 
eta topa egin zuten harrera 
horretan.

"Elkar zaintzarako eremu"
Aipatu moduan, herrikide 
omenduok ordezkatzen duten 
sektore osoa hartu nahi izan 
zuen alkateak hasiera ekitaldi 
hartan gogoan, bide batez. 
"Era berean, balioan jarri nahi 
dut ere eta gure miresmena 
azaldu, gaur egun, zaintzaren 
sektorean lanean ari diren 
pertsona guztiei; izan etxeko 

"Zaintza eta aniztasuna 
erdigunera ekarri 
ditugu jaietan"
Zaintza izan dugu hizpide nagusi amaitu berri diren Usurbilgo jaietan. Adineko emakume 
zaintzaileak izan dira aurtengo omenduak. Zaintzaz blaitu dira hainbat hitzordu ere. Guztia herri 
hau azken urteotan egiten ari den bidearen ispilu da; bestelako zaintza ekosistema bat 
eraikitzeko lantzen ari den bidearen islada izan dira igaro berri ditugun herriko festak.

Adineko emakume zaintzaileak omendu zituen herri honek jaien hasieran. Argazkian, omenduak eta udal ordezkariak.

JAIETAN ERE         
IBILI GAITEZEN 
ELKARRI 
BEGIRATUZ, ELKAR 
KONTUAN HARTUZ, 
ELKAR LAGUNDUZ"

"BALIOAN JARRI 
NAHI DITUGU 
ZAINTZAREN 
SEKTOREAN 
LANEAN ARI DIREN 
GUZTIAK"

arretan ari direnak edo 
bestelako baliabide eta egoi-
tzetan ari direnak. Bada garaia 
euren lana aitortu eta balioa 
handiagoa emateko, izan so-
zialki edo izan ekonomikoki, 
argi izan behar dugulako ho-
nako premia hau; guztiok 
dugulako zainduak izateko 
eskubidea, baina ez beste per-
tsona baten eskubideen kal-
tetan". 

Ildo horretan, Solaberrietak 
udaletxe atariko plazan bildu-
takoei gogora ekarri zienez, 
errealitate horren aurrean, 
"Usurbilen urteak daramatza-
gu herri zaintzaileagoa izate-
ko helburuz, elkarlan publiko 
komunitarioan lanean, zaintza 
lanei bestelako balio bat eman 
nahian, bestelako ikusgarri-
tasun bat eman nahian". He-
rri hau egiten ari den bidea 
islatu nahi izan dute aurtengo 
jai egitarauan.  "Saiakera be-
rezia egin da, zaintza beharra 
izanda ere festez gozatzeko 
eskubidea duten herritarrei 
eskubide hori bermatzeko eta, 
gainera, festak hurbiltzeko. 
Izan ere, zergatik ez, festak 
izan daitezkeelako zaintzara-
ko, elkar zaintzarako eremu".

Aniztasuna, aberastasun
Ez ordea, soilik, elkar zaintza-
rako eremu, aniztasunaren 
plaza baita. "Usurbil herri 
zaintzailea izateaz gainera, 
harrera herri izateko lanean 
ari garelako. Ez dugulako nahi 
inor bere herrian arrotza sen-
titzerik eta nahiko genukee-
lako etorkizunerako oinarri 
sendoa ezarri, gure herriak 
gaur egun duen jatorri, iden-
titate eta kultur aniztasuna 
onartu ez ezik, balioan jartze-
ko eta bizikidetzarako elemen-
tu izateko". 

Bizikidetzan sakondu nahi 
izan zuen. "Elkarbizitza ez da 
soilik espazio fisiko bat par-
tekatzea, bizikidetza elkar 
errespetua, enpatia eta herri-
kide izatea da". Horren harira, 
Usurbilgo jatorri ezberdine-
tako herrikideak gonbidatu 
zituzten udal ordezkariek 
uztailaren 2an "gurekin dan-

tza egitera. Usurbil aniztasu-
nean aldatzen ari delako eta 
aniztasun hori aberastasun 
hori, islatuko du aurtengo so-
kadantzak", iragarri zuen al-
kateak, "aniztasuna, mehatxua 
ez, aberastasuna delako eta 
hala landu behar dugulako. 
Milesker, beraz, gonbidapena 
onartu diguzuen herritarrei". 

"Pertsona askeak, herri libre 
batean"
Aniztasunaren eta zaintzaren 
aldeko jaiok agerian utzi dute 
Solaberrietaren ustez, "jaiak 
badirela ere balioak lantzeko 
eremu" eta bizi dugun garaia 
ezin aproposagoa dela horre-
tarako. "Gaur egun, bizi ditu-
gun garai konplexu eta zail 
hauetan, faxismoa, eskuin-mu-
turra eta fobia guztiak ugaritzen 
ari diren garai hauetan, inoiz 
baino garrantzitsuagoa dela-
ko balioak lantzea eta ondo 
sustraitzea"; tartean, errespe-
tua. Horregatik, mezu argia 
helarazi nahi izan zien muti-

lei zein gizonezkoei: "izan 
bertako, edo izan kanpoko, ez 
badakizue ondo pasatzen, ez 
etorri festara, jaiak eta gure 
egunerokoa ez ditugulako 
beldurrez bizi nahi, aske bai-
zik. Garena garela, guztiok 
dugu festa nahi bezala, bizi-
tzeko eta gozatzeko eskubidea, 
askatasunean eta berdintasu-
nean". 

Txupinazo eguna, LGTBIQ+ 
pertsonen eskubideen nazioar-
teko egunean egokitu da aur-
ten. Horren harira, "inoiz 
baino gehiago eta ozenago 
aldarrikatu nahi dugu sexu eta 
genero askatasuna, pertsona 
askeak nahi ditugulako herri 
libre batean". 

Esker ona adierazi nahi izan 
zien festa egunok egitea ahal-
bidetu duten guztiei. "Txalo 
zaparra handi bat eskatu nahi 
dizuet, gu guztiok ondo pasa-
tzeko azken hilabete luze 
hauetan festak antolatzen 
aritu den jai batzordearentzat. 
Izan ere, aurten ere egitarau 

bikaina antolatu dute herritik 
eta herriarentzat".

Hitzordu seinalatuak
Hitzorduok inoiz baino gehia-
go zaintzaz blaituak etorri 
zaizkigu. Izan ere, jubilatuen 
bazkari jendetsuaz gain, ba-
tetik, aurreko urteen ildotik, 
hain estimatua izan eta Umeen 
Egunean izaten den txutxu 
txutxu tren zerbitzuko lehen 
ordua eguneko arreta zerbi-
tzuko nahiz eguneko zentro-
ko erabiltzaileentzat erreser-
batu zuten uztailaren lehenean. 
Baina berrikuntza gehiago ere 
izan dira. Egurtzegi jaietako 
beste plaza bat izan da aur-
tengoan estreinakoz; festa 
eremu berria. Urtea betetzear 
duen Kalezarko zaintzadun 
etxebizitzen auzune berriak 
tokia egin die batetik joaldunei. 
Hantxe hasi zuten ekainaren 
30ko kalejira. Bizilagunek hur-
biletik eta zuzenean ikusi ahal 
izan zuten nola prestatzen 
diren eta bertan hasi zuten 
herri barruko bira. 

Bestalde, txistulariek Santi-
xabel egunez egiten duten 
esnadeiko geltoki berria izan 
zen Egurtzegi. Bertan, zaintza 
komunitatean txertateaz ar-
duratzen ari den herritar tal-
deak gerora, sokadantzaren 
ostean banatzekoak zituzten 
loreak helarazi zizkieten ber-
tako bizilagunei.

"FESTAK IZAN 
DAITEZKE 
ZAINTZARAKO, 
ELKAR 
ZAINTZARAKO 
EREMU"

"BIZIKIDETZA, 
ELKAR 
ERRESPETUA, 
ENPATIA ETA 
HERRIKIDE IZATEA 
DA"

Emakume zaintzaile adinduei udaletxean egin zitzaien harreran topa egin zuten unea.

Kadeteetan, Zazpi Iturriko Gorostidi-Olano bikoteak 22-20 
irabazi zuen Lapke taldeko Landa-Munduateren aurkako fina-
la. Seniorretan, Txoperena-Urruzola 22, Elizalde-Lizeaga-19.

Pilota txapelketako bi finalak 
ikusgarriak izan ziren

Vicente eta Paco, Zumaia aldeko bikotea nagusitu zen mus 
txapelketan. Herritarrik ez zuen bikote bakarra izan zen txapel-
ketako lehen lau sailkatuen artean.

Ia bost orduko lehia mus 
txapelketan

Joseba Lasa eta German Elkoro nagusitu ziren finalean. Argazkian, igel zein toka txapelketan sarituak.

Zumaiako bikote batek eraman zuen sari nagusia. Usurbilgo Pilota Lehiaketako antolatzaileak, aurtengo txapeldun eta sarituekin.

Pala txapelketa egokituan aritzen direnen trebeziaz gozatzeko 
aukera izan genuen jaien txupinazoaren bezperan urtero. Jo-
seba Lasa eta German Elkoro nagusitu ziren finalean.

Pala txapelketa ikuskizun aparta, 
jaien atarian

Gure Pakea jubilatuen elkarteak astelehen goizean Artzabalen 
antolaturiko igel eta toka txapelketetan lehia bizia izan zen. 
Argazkian dituzue aurtengo sarituak. 

Lehia bizia igel eta toka 
txapelketetan

Osteguna, 04 ORUE Jaizkibel plaza 2. Lasarte / 943 36 26 52
Ostirala, 05 DE MIGUEL Kale Nagusia 32. Lasarte / 943 37 11 51
Larunbata, 06 ORUE Jaizkibel plaza 2. Lasarte / 943 36 26 52
Igandea, 07 ORUE Jaizkibel plaza 2. Lasarte / 943 36 26 52
Astelehena, 08 LASA SUQUIA Kale Nagusia 42, Lasarte / 943 36 17 74
Asteartea, 09 GIL MARTIN Kale Nagusia 24. Lasarte / 943 36 07 08
Asteazkena, 10 ACHA-ORBEA Hipodromo etorbidea, 6. Lasarte-Oria / 943 36 35 49
Osteguna, 11 URBISTONDO San Franzisko 1. Lasarte / 943 36 65 67
Ostirala, 12 GANDARIAS-URIBE Iñigo Loiola 9. Lasarte / 943 01 95 21
Larunbata, 13 DE MIGUEL Kale Nagusia 32. Lasarte / 943 37 11 51
Igandea, 14 DE MIGUEL Kale Nagusia 32. Lasarte / 943 37 11 51

g a u e z  e g u n e r o

(22:00etatik 09:00etara)
SABORIDO RODRIGUEZ, MIREN: Mañe i Flaquer plaza, 6 Hernani 943 57 64 77

Gipuzkoako farmazien egutegia eskura izateko:
COF Gipuzkoa aplikazioa deskargatu Google Play-etik edo AppStore-etik.

GUARDIAKO FARMAZIAK

Udala	 	 		943	371	951
Atez	ateko	bulegoa	 		900	776	776
Udaltzaingoa	 		943	361	112
Sexu	Aholkularitza	Gunea	697	919	516
Gizarte	Zerbitzuak	 		943	377	110
Bake	Epaitegia	 		943	372	336
Oiardo	Kiroldegia	 		943	372	498
Sutegi	Udal	Liburutegia				943	360	692
Potxoenea	 	 		943	371	999
Zumarte	Musika	Eskola				943	371	594
Etumeta	AEK	euskaltegia	607	609	379
Kalezar	Eguneko	Zentroa	943	365	249

Gure	Pakea	Egoitza		 		943	368	770
Gure	Elkartea	Egoitza	 	686	554	145
Arrate	Zahar	Egoitza	 	692	898	492
Salbatore	Parrokia		 	943	361	239
Korreos	-	posta	zerbitzua	943	362	894
Anbulategia		 	943	362	013
Amenabar	botika		 	943	376	076
Iturralde	botika	 	943	363	395
DYA	 	 	943	464	622
Gurutze	Gorria	 	943	272	222
Genero-indarkeria,	arreta													016
Gonzalez	Ehorztetxea	 	943	362	163

TELEFONO INTERESGARRIAK

ETXEBIZITZAK
SALGAI
Pisua salgai Aginagan, Elutx kalean. 
3 logela, 2 bainugela eta sukaldea. 
Garaje marra eta trastelekua barne. 
685711912.

ALOKAIRUAN
Bikote bat gara, etxe bila. Hilabeteka edo 
ahal bada denbora luzeagorako alokatu 
nahiko genuke. Mantentze lanak, zein 
jardineritza edo animaliak zaintzeko prest. 
Urgentzia daukagu. 624040689 edo 
+380985359777 whatsapez hitz egiteko. 

San Esteban kalean 31m2 lokal bat alo-
kairuan. 655735715. 

Bi logelako pisu bila nabil. Presazkoa 
da: 643 022 475.

Neska edo emakume batentzako lo-
gela bat daukagu alokatzeko Usurbilen. 
609 647 728. 

MOTORRA
SALMENTA, GARAJEAK

Seat Arona Style salgai, 2 urte, 10.000km. 
Beti garajean egon da. 620098748 

Garaje itxia salgai herri sarreran. 646 
601 947 (18:00etatik aurrera).

Garajeko marra bat eskaintzen da 
errentan hartzeko, herriaren erdialdean. 
636601644.

LANPOSTUAK
LAN ESKAINTZAK
Andatza tabernan lan egiteko, zerbi-
tzari eta sukalde laguntzaile/sukalda-
ri baten beharrean gaude.Garrantzi-
tsua esperientzia izatea. 670654272. 

Emakume bat, interna bezala, lan 
egiteko prest, etxeko lanak edo adi-
nekoak zaintzen. 624744514. 

Interna bezala, lan egiteko prest, 
etxeko lanak edo adinekoak zaintzen 
641136135.

Usurbil edo inguruetan garbiketa 
lanak egiteko prest, 74745055

Saizarren zerbitzaria behar da, osti-
ral iluntzetik igande arratsaldera arte 
lan egiteko. 649 844 727. 

Aginaga sagardotegian txotx garaian 
larunbat eguerditan zerbitzaria behar 
da. 943 366 710. 

LANPOSTUAK
LAN ESKAERAK
Usurbileko emakume euskalduna 
naiz eta umeak zaintzeko edo gar-
biketa lanak egiteko prest nago. 
Esperientzia luzea daukat. 699 72 
53 34.

Etxeko garbiketako lanetarako nahiz 
toki gehiago garbitzeko lan bila na-
bil. Harremanetarako, hona deitu: 
632 909 058. 

Umeak zaintzeko prest nago, espe-
rientzia askorekin, 695 18 41 79 

Garbiketa lan orokorrak egiteko edo 
pertsona helduak zaintzeko, lan bila 
nabil. 607455413 

BESTELAKOAK
Pertsona helduentzako gurpildun 
aulkia salgai,berri-berria. Inovys II 
RG C markakoa. Oinak altuan jar-
tzeko posizioa dauka eta burua 
eusteko soportea. 666894283 
(Ana).

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta ipini nahi duzun 
testua.

Bulegoa
Etor zaitez gure bulegora edo telefonoz 
deitu: 943 360 321.

Oharra:	
Asteleheneko	17:00ak	arte	jasotako	
zorion-agurrak	bakarrik	iragarriko	
ditugu.

Urte askotarako!

Asteleheneko	17:00ak	
arte	jasotako	zorion	
agurrak	bakarrik	
iragarriko	ditugu.

Hortik	aurrera	
jasotakoak	hurrengo	
astean	argitaratuko	
ditugu.

HILDAKOEN BERRI EMATEKO: 
943 360 321 edo	erredakzioa@noaua.eus

 Asteleheneko 17:00ak arte jasotakoak emango ditugu argitara. 
Gainontzekoak, hurrengo asteko astekarian.

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTEGUNA 04

USURBIL Usurbil Cup 
txapelketa, Haranen
Partidak goizeko 10:00etatik 
aurrera, egun osoan.     

ZUBIETA Usurbil Cup   
txapelketa, Realaren zelaietan
Arratsaldeko 15:30etik aurrera.        

ASTELEHENA 08

USURBIL Odol-ematea
Aurrez odola eman dutenei 
hitzordua finkatuko zaie. Lehen 
aldiz odola ematen dutenek dei 
dezatela hona: 943 007 884.                             
16:30etik 20:10era Udarregi 
ikastolan.

OSTIRALA 12

USURBIL Jon Maiaren 
kantaldia
22:00etan Dema plazan. Doan.

OSTEGUNA 18

AGINAGA Maialen Lujanbioren 
'rr' emanaldia
Sarrerak: 6 euro usurbilkultura.
eus plataforman. NOAUA! 
K.E.-ren bazkideek 4 eurotan, 
NOAUA! K.E.-ren egoitzan.                                  
19:30ean Eliza Zaharrean.

Haranen eta Realak Zubietan dituen futbol zelaietan hainbat norgehiagoka 
jokatuko dira ostegun honetan.

Donosti Cup txapelketa, 
Haranen eta Zubietan

Oiardo 
kiroldegia, 
udako 
ordutegian

Uztailean eta abuz-
tuan udako ordutegia 
izango du indarrean. 
Aurten ordea, berri-
kuntza nabarmen 
batekin. Izan ere, 
urtarrilaz geroztik 
gertatzen ari den mo-
duan, igerilekuak 
eguerdietan zabalik 
segiko du baita uda-
ko hilabeteetan ere. 
Horrez gain, beste 
berrikuntza; abuz-
tuan ez dute guztiz 
itxiko Kiroldegia. 
Igerilekua itxiko dute 
uztai laren 30eko 
eguerdiko 12:00etatik 
abuztuaren 18ra arte.
• Lanegunak: 07:00-
20:15 (igerilekua 20:00).
• Larunbat, igande eta 
jai egunak: 09:00-13:00 
(igerilekua 12:45).

Jon Maiaren 
ikuskizuna
'Kantu berri bat gara' 
ikuskizuna eskainiko 
du Jon Maiak dato-
rren uztailaren 12an, 
ostiralarekin, gaueko 
22:00etan hasita 
Dema plazan. Sarre-
ra doakoa izango da.

28 herrialdeetako 910 talde, 
15.000 parte hartzaile, 2.254 
neurketa... Zenbakiotan la-
burbildu daiteke, uztaila ha-
sieran jokatuko den 32. Do-
nosti Cup nazioarteko futbol 
txapelketa. Lehen faseko hain-
bat partida Harane eta Zubie-
tako zelaietan jokatuko dira. 
Horrez gain, Usurbil FT-ren 
hiru talde lehiatuko dira hi-
tzordu honetan.

Harane
• 10:00 Club FDE

-Top Tec Academy

• 11:00 Albion Elite

-Top Tec Academy

• 12:15 Danena KE

-Club FDE

• 13:15 Axular Lizeoa B

-North Georgia Academy

• 15:30 African Talent FA

-Danena KE A

• 16:30 Usurbil FT

-Big Talent Mexico

• 17:45 La Salle Zumarraga B

-Big Talent Mexico

• 18:45 Sanse CD A

-Levante Las Planas FC B

Zubieta Z4
• 15:30 Igeltegi FC-Vega FC

• 16:30 AR Javi Torres-Urnieta KE

• 17:45 Atletic Sant Just FC

-BeMatch International

• 18:45 Club FDE

-CD Espagnol Orleans

Zubieta Z5
• 15:30 Orioko Futbol Taldea

-AR Javi Torres

• 16:30 Club FDE

-EC Pinheiros B

• 17:45 EC Pinheiros A

-AD Cristo Rey Oleiros

• 18:45 BeMatch International

-Antigua Luberri KE B

